
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 806-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը
	Առաջարկության բովանդակությունը
	Կատարված փոփոխությունները

	ՀՀ աշխատանքի և սոցիալական հարցերի նախարար (07.12.2020թ. թիվ ՄԱ/ԺՍ-1-3/64634-2020)
	Առաջարկություններ և դիտողություններ չկան:
	

	ՀՀ ֆինանսների նախարար 07.12.2020թ. թիվ 01/8-3/18096-2020)
	Առարկություններ չկան:

Միաժամանակ հայտնում ենք, որ վերոնշյալ փոփոխություններով պայմանավորված ծախսերը ներառվել են Հայաստանի Հանրապետության 2021թ. պետական բյուջեի N 6 առաջնահերթությունների հավելվածում, որում ներառված ծախսերը «Հայաստանի Հանրապետության 2021 թվականի պետական բյուջեի մասին» ՀՀ օրենքի նախագծի N 7 հավելվածի 23-րդ կետի համաձայն՝ դիտարկվում են որպես առաջնահերթություն և Հայաստանի Հանրապետության 2021 թվականի պետական բյուջեում լրացուցիչ ֆինանսական միջոցների առկայության պայմաններում, ինչպես նաև Հայաստանի Հանրապետության 2021 թվականի պետական բյուջեով նախատեսված ծախսերի կրճատման, ծախսային ուղղությունների գծով հնարավոր գերակայությունների (առաջնահերթությունների) փոփոխման արդյունքում վերաբաշխումների (փոխատեղումների), խնայողությունների առկայության, Հայաստանի Հանրապետության օրենսդրությամբ սահմանված կարգով Հայաստանի Հանրապետության 2021 թվականի պետական բյուջեի դեֆիցիտի սահմանաչափի ավելացման պարագայում վերջիններիս ֆինանսավորումը պետք է իրականացվի առաջնահերթ կարգով։
	Ընդունվել է ի գիտություն:

	ՀՀ արդարադատության նախարար (07.12.2020թ. թիվ 01/27.1/27433-2020)
	1.Նախագծի 1-ին կետի 1-ին և 2-րդ ենթակետերում «սույն հավելվածի» բառերն անհրաժեշտ է փոխարինել «2-րդ հավելվածի» բառերով՝ նկատի ունենալով նախագծի 1-ին կետի 4-րդ ենթակետի պահանջները: 
	1. Առաջարկությունն ընդունվել է:

	
	2.Նախագծի 2-րդ կետում անհրաժեշտ է հիմնավորել, թե ինչու է որոշումը տարածվելու 2020 թվականի դեկտեմբերի 16-ից հետո ծագած իրավահարաբերությունների վրա:
	2. Ներկայում զինծառայողների և նրանց ընտանիքների անդամների համար վերականգնողական բժշկական օգնությունն ու սպասարկումը պետական պատվերի շրջանակներում իրականացվում և փոխհատուցվում է Հայաստանի Հանրապետության կառավարության 2004 թվականի մարտի 4-ի N 318-Ն որոշման համաձայն՝ տվյալ տարվա Հայաստանի Հանրապետության պետական բյուջեով նախատեսված «Առողջապահություն» բաժնի համապատասխան ծրագրի շրջանակներում, իսկ ֆինանսական տարին ավարտվում է ս.թ. դեկտեմբերի 15-ին: Ուստի, նախագծով նախատեսվող լրացումից հետո վերականգնողական բժշկական օգնությունն ու սպասարկումը «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրի շրջանակներում փոխհատուցել հնարավոր կլինի ս.թ. դեկտեմբերի 16-ից սկսած: 

	ՀՀ պաշտպանության նախարար (08.12.2020թ. թիվ ՊՆ/510/4061-2020)
	1. Որոշման նախագծի 1-ին կետի 4-րդ ենթակետում «Հայաստանի կամ Արցախի Հանրապետությունների նկատ​մամբ իրականացված ռազմական գործողությունների արդյունքում վիրավորում ստա​ցած զինծառայողների և ոչ զորահավաքային զորակոչով պատերազմի մասնա​կից​ների (կամավորներ), ինչպես նաև Հայաստանի Հանրապետության պաշտպա​նու​թյանը մասնակցած անձանց մարտական գործողությունների մասնակիցների» բառե​րը փոխարինել «սանձազերծած մարտական գործողությունների հետևանքով վնասվածք (խեղում) ստացած զինծառայողների և մարտական գործողություններին կամավոր հիմունքներով մասնակցած այլ անձանց» բառերով:
	1. Առաջարկությունն ընդունվել է, կատարվել են համապատասխան փոփոխություններ:


